
Shivaproktam Madhyarjunakshetramahimanuvarnanam

શિવપ્રોક્તં મધ્યાર્જુનક્ષેત્રમહિમાનુવર્ણનમ્

(શિવરહસ્યાન્તર્ગતે ઉગ્રાખ્યે)
શિવઃ
મધ્યાર્જુનાભિધં  ક્ષેત્રમેકમસ્તિ વરાનને ।
તત્ર સમ્પૂજ્ય માં દેવા મુનયશ્ચ વસન્તિ હિ॥ ૧॥
મધ્યાર્જુનેશં  યઃ પશ્યેન્નિશિ ભસ્મવિભૂષણઃ ।
સમર્ચયેચ્ચ ભક્ત્યા યઃ સ મુક્તોભવતિ ધ્રુવમ્॥ ૨॥
અત્ર યઃ કૃત્તિકાયોગે  કાર્તિક્યાં  યત્નપૂર્વકમ્ ।
સમ્પૂજયતિ માં ભક્ત્યા સ મુક્તો ભવતિ ધ્રુવમ્॥ ૩॥
તત્ર યત્નેન મદ્ભક્તં સુવર્ણાભરણાદિભિઃ ।
યઃ પૂજયેત્સ સંસારાન્મુક્તો ભવતિ સર્વથા॥ ૪॥
અત્ર પાતાર્દ્રસંયુક્ત સપ્તમી ભાનુવાસરે ।
યો માં સમર્ચયેદ્ભક્ત્યા સ મુક્તો ભવતિ ધ્રુવમ્॥ ૫॥
યસ્તુ કૃષ્ણલમાત્રં વા સુવર્ણં ભસ્મધારિણે ।
દદાતિ પરયા ભક્ત્યા સ મુક્તો ભવતિ ધ્રુવમ્॥ ૬॥
મધ્યાર્જુને  તપસ્તપ્તં બહુભિર્મુનિભિઃ  પુરા ।
અવિમુક્તમિદં પ્રાપ્તં મુક્ત્યર્થં કમલાનને॥ ૭॥
સાર્ધલક્ષસહસ્રાણાં મુનીનામૂર્ધ્વરેતસામ્ ।
વાસસ્થલમભૂત્પૂર્વં શ્રીમધ્યાર્જુનકં  શિવે॥ ૮॥
॥ ઇતિ શિવરહસ્યાન્તર્ગતે શિવપ્રોક્તં મધ્યાર્જુનક્ષેત્રમહિમાનુવર્ણનં  સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૭ મધ્યાર્જુનમહિમાનુવર્ણનમ્  । ૧-૮॥

Notes:

Śiva શિવ describes to Pārvatī પાર્વતી about the Madhyārjuna Śivakṣetra મધ્યાર્જુન  શિવક્ષેત્ર, and
the merits of worshiping Him there during specific times like nighttime; Kṛittikāyoga

કૃત્તિકાયોગ  during Kārtika month કાર્તિક   માસ and PātĀrdrasaṁyukta BhānuSaptamī

પાતાર્દ્રસંયુક્ત ભાનુસપ્તમી.

